
 

აღმოსავლეთ პარტნიორობის სამოქალაქო ორგანიზაციების ფორუმის საქართველოს ეროვნული 
პლატფორმა გმობს სამშაბათს, 6 ივლისს, კონტრ აქციის მონაწილეთა  რადიკალური ჯგუფების 
მიერ, საქართველოს პარლამენტის შენობაზე ევროკავშირის დროშის ძალისმიერი ჩამოხსნის 
ფაქტს.  

საქართველოს კონსტიტუციის 78 მუხლის მიხედვით: „კონსტიტუციურმა ორგანოებმა თავიანთი 
უფლებამოსილების ფარგლებში მიიღონ ყველა ზომა ევროპის კავშირსა და 
ჩრდილოატლანტიკური ხელშეკრულების ორგანიზაციაში საქართველოს სრული ინტეგრაციის 
უზრუნველსაყოფად”. 

ევროკავშირის დროშის ჩამოხსნას ეროვნული პლატფორმა განიხილავს ვანდალურ და 
მიუღებელ ფაქტად.  

ამავე დროს მიგვაჩნია, რომ ჟურნალისტების, ზოგადად მედიების, საზოგადოებრივი 
ორგანიზაციების, უმცირესობების, საქართველოს და სხვა ქვეყნის სტუმრად მყოფი 
მოქალაქეების წინააღმდეგ ჩადენილი უპრეცედენტო რაოდენობის, თუ მასშტაბის აგრესია და 
კანონდარღვევები გვაფიქრებინებს, რომ საქმე გვაქვს სისტემურ, სამართლებრივ და 
პოლიტიკურ პრობლემასთან.   

მოვუწოდებთ საქართველოს პარლამენტს შექმნას საპარლამენტო კომისია, რომელიც გამოიძიებს 
როგორც საქართველოს კონსტიტუციის დარღვევის ფაქტს, ასევე გამოიკვლევს, თუ რა იყო 
მიზეზი, ორგანიზებული ჯგუფების მხრიდან მასშტაბური კანონდარღვევების აღკვეთის 
მიზნით,  სამართალდამცავი ორგანოების არაეფექტური მოქმედებებისა.  

ასევე, მოვუწოდებთ საქართველოს მთავრობას მიიღოს ქმედითი ზომები, რათა კონსტიტუციით 
აღებული ვალდებულება მომავალში ეფექტურად იქნას განხორციელებული.  

აღმოსავლეთ პარტნიორობის სამოქალაქო ორგანიზაციების საქართველოს ეროვნული 
პლატფორმა გააგრძელებს აქტიურ დაკვირვებას მიმდინარე პროცესებზე, განახორციელებს 
ფართო საზოგადოებრივ კამპანიებს მოსახლეობაში, წარმართავს შეხვედრებს სახელმწიფოს 
ყველა ორგანოსთან, რათა უზრუნველყოფილი იყოს საქართველოს კონსტიტუციით, 
ევროკავშირთან ასოცირების ხელშეკრულებით აღებული ყველა ინტეგრაციული 
ვალდებულებების შეუფერხებელი შესრულება.  

